
Rikors Numru 532/18TA

Gordon Bartolo (K.I. Nru: 538579M) u
Marouska Bartolo (K.l. Nru: 553483M)

VS

Bolin Construction Limited (C 8698) u b’digriet tal-20 ta’ Ottubru,
2020 giet imsejha fil-kawza Small Properties Limited (C 29977)

II-Qorti:
Rat ir-rikors guramentat ipprezentat fil-25 ta’ Mejju 2018 u mahluf minn

Marouska Bartolo fl-istess data li permezz tieghu I-atturi talbu s-segwenti:-

“Dikjarazzjoni

1. llli in forza ta’ kuntratt maghmul fl-atti tan-Nutar Dottor Alicia Agius tal-
erbatax (14) ta’ Mejju tas-sena elfejn u erbatax (2014) ir-rikorrenti ahwa
Bartolo xtraw il-garaxx li jgib numru mhux uffi¢jalment immarkat bin-
numru sitta (6) formanti parti min kumpless ta’ garaxxijiet, li jinsab fil-
livell basement, u li huwa a¢c¢essibbli minn drive in privata li tizbokka fi
Trig Wigi Rosato, Bormla. Vera kopja tal-kuntratt ta’ akkwist jinsab hawn
anness u mmarkat bhala Dok MB1.

llli s-so¢jeta’ intimata hija proprjetarja tad-drive in sovrastanti I-garaxx
proprjeta’ tar-rikorrenti.

llli I-garaxx propjeta’ tal-esponenti ged ikun soggett ghall-perkolazzjoni
ta’ ilma mid-drive in sovrastanti proprjeta tas-socjeta’ intimata, liema
sitwazzjoni tkun |-aktar gravi kull meta taghmel ix-xita.

[lli tali perkolazzjoni ta’ ilma fil-garaxx tar-rikorrenti ged tikkawza hsara
estensiva fl-istess garaxx proprjeta tar-rikorrenti, u dan kemm fis-sagaf
kif ukoll fil-hitan tal-istess fond, liema hsara giet ikkonstata mill-Perit
Arkitett Johann Farrugia fuq inkarigu tar-rikorrenti. Ir-rapport mhejji
minnu datat 29 ta’ Jannar 2017 hawn anness u mmarkat Dok MB2.

Talbiet

Ghaldagstant, ghar-ragunijiet premessi u previa kull provvediment iehor li
din I-Onor. Qorti jidhrilha huwa xieraq u opportun fi¢-¢irkostanzi, tghid is-
soc¢jeta’ intimata ghaliex din I-Onor. Qorti m’ghandhiex:

1.

Tiddikjara illi s-socjeta’ intimata hija unikament responsabbli ghall-
perkolazzjoni tal-ilma fil-garaxx propjeta’ tar-rikorrenti, u ghalhekk
konsegwentement tiddikjara illi l-istess socjeta’ intimata unikament
responsabbli ghad-danni kollha sofferti mir-rikorrenti bil-konsegwenza
tal-istess perkolazzjoni tal-ilma fil-garaxx proprjeta’ tar-rikorrenti.

Tillikwida d-danni sofferti mir-rikorrenti fil-garaxx proprjeta taghhom
okkorrendo bl-opera ta’ perit nominandi.

Tikkundanna lis-so¢jeta’ intimata thallas lir-rikorrenti dawk id-danni hekk
likwidati.

Tordna lis-so¢jeta’ intimata sabiex fi zmien gasir u perentorju li ghandu
jigi stabbilit minn din I-Onor. Qorti taghmel dawk ix-xogholijiet rimedjal
fil-proprjeta taghhom, u dan taht supervizjoni ta’ perit arkitett nominat
mill-Qorti sabiex I-ilma ma jibgax jipperkola fil-proprjeta’ tar-rikorrenti.

Tordna lis-socjeta’ intimata sabiex fi zmien gasir u perentorju li ghandu
jigi stabbilit minn din I1-Onor. Qorti, tezegwixxi x-xogholijiet rimedjali fil-
garaxx proprjeta’ tar-rikorrenti, u dan taht supervizjoni ta’ perit arkitett
nominat mill-Qorti.

Tawtorizza lir-rikorrenti sabiex fl-eventwalita® illi s-soc¢jeta’ intimata
tongos milli twettaq x-xogholijiet indikati fir-raba (4) u I-hames (5) talba fi
zmien li jigi lilha prefiss, iwettqu x-xogholijiet rimedjali mehtieda sia fil-
propjeta’ tas-socjeta’ intimata, u fil-garaxx proprjeta’ tar-rikorrenti, taht
is-sorveljanza ta’ periti nominandi a spejjez tas-so¢jeta” intimati.

Bl-ispejjez komprizi dawk ta’ ittra uffi¢jali u ittra legali u bl-imghax legali
kontra s-soc¢jeta’ intimata minn issa stess ingunta ghas-subizzjoni.”

Rat il-verbal tal-udjenza tad-19 ta’ Frar 2019 fejn il-Qorti nnutat li s-Socjeta
konvenuta Bolin Construction Limited waqghet kontumaci ghaliex
ghalkemm notifikata kif imiss, ma ressqitx risposta mahlufa fiz-zmien

moghti mil-ligi;

Rat id-digriet moghti fil-verbal tal-udjenza tal-20 ta’ Ottubru 2019 permezz
ta’ liema din il-Qorti laqghet it-talba tal-Atturi u ordnat il-kjamat in kawza

tas-socjeta Small Properties Limited;

Rat il-verbal tal-udjenza tad-19 ta’ Novembru 2020 fejn il-Qorti nnutat li s-
so¢jeta kjamata in kawza Small Properties Limited ukoll waqghet
kontumaci ghaliex ghalkemm notifikata skont il-ligi ma ressqget ebda

risposta mahlufa fiz-zmien moghti mil-ligi;

Rat I-atti kollha tal-kawza;

Rat id-dokumenti li §ew esebiti in atti;

Qrat ix-xhieda fil-kawza;

Rat il-verbal tal-udjenza tat-2 ta’ Frar 2021 fejn il-kawza thalliet ghal-lum

ghas-sentenza.

Punti ta’ fatti

B’din il-kawza, I-Atturi ged jitolbu danni akwiljani li huma qed igarrbu fil-

garaxx proprjeta taghhom konsegwenza ta’ perkolazzjoni kontinwa ta’ ilma

niezla minn bini sovrastanti. Dan il-bini huwa proprjeta tas-socjetajiet

konvenuti jew min minnhom.

ll-garaxx in mertu huwa bla numru u bla isem, mhux uffi¢jalment immarkat
bin-numru 6 formanti parti minn kumpless ta’ garaxxijiet fil-livell basement
accessibli minn drive in privata li tizbokka fi Trig Wigi Rosato, Bormla. L-
atturi akkwistaw dan il-garaxx b’kuntratt tal-14 ta’ Mejju 2014 fl-atti tan-

Nutar Alicia Agius (a’ fol 4).

Punti ta’ Ligi

Kif tajjeb imfisser mill-Imhallef Caruana Curran fis-sentenza tal-Prim’ Awla
tat-18 ta’ Awwissu 1965 fil-kawza Gaetano Spiteri proprio et nomine
vs Thomas Castle (Vol. XLIX P Il p 1027) “il-colpa akwiljana tokkorri meta
d-dannu jigi kagonat frapport extra-kontrattwali, cioe tillimita ruhha ghal fatt
tal-bniedem bhala ksur tad-dover ta’ protezzjoni jew tad-dover generali
neminem laedere kombinat man-negligenza taht l-artikoli 1075, 1076 [illum
1031 u 1032] tal-Kodici ...”. lI-ligi permezz tal-artikolu 1033 tistabilixxi li
biex ikun hemm din il-htija hemm bzZonn li wiehed jaghmel jew jonqgos li

jaghmel xi haga li biha jikser xi dmir impost mill-ligi.

“Fl-ambitu ta’ din il-kolpa dovuta ghan-negligenza, imprudenza jew nugqgas
ta’ hsieb tal-bonus paterfamilias, il-ligi tinsisti fuq ir-rekwizit tal-prevedibilita’
ta’ I-event li jgib il-hsara lill-proprjeta’ tat-terzi. “Prevedibilita’ din li trid tkun

ta’ probabilitajiet ragonevoli u mhux ta’ possibilitajiet remotissimi jew



Rik. Nru. 532/18TA

inverosimili” (Kollez. Vol. XLVIII P | p 258);” Qorti ta’ I-Appell, Lawrence
Zammit vs Chairman tal-Bord tat-Tmexxija Istitut ta’ I-Istudji Turisti€i

et, 18 ta’ Mejju 2005).

Hi wkoll dottrina elementari u maghrufa fil-gurisprudenza taghna li “min
ifittex ghad-danni jrid jipprova mhux biss I-att jew ommissjoni kolpuza izda
li dak |-istess att jew ommissjoni ghandhom konnessjoni ta’ kawza u effett
mad-danni sofferti” (Kollez. Vol. XXX. |. 142). “Fi kliem iehor, ‘hu
imprexxindibilment rikjest sabiex ikun hemm lok ghad-danni li jkun hemm
ness ta’ kawzalita™ bejn il-fatt kolpevoli u |I-event dannuz” (John Debono
et -vs- Negte. Joseph Muscat proprio et nomine, Appell Kummercjali,
26 ta’ Frar, 1960. Ara wkoll Sentenza fl-ismijiet Paul Debono -vs- Malta
Drydocks, Prim’ Awla, Qorti Civili, 27 ta’ April, 2005 u kif ukoll Martin
Paul u Connie konjugi Vella vs Chris Micallef, Qorti ta’ I-Appell

(Inferjuri), 6 ta’ Ottubru, 2010).

Konsiderazzjonijiet

[I-Perit mahtur mill-Qorti ikkunsidrat fir-rapport taghha li I-ilma qieghed fil-
fatt jipperkola ghal ¢ol-garaxx mertu tal-kawza (ara a’ fol 126
konsiderazzjonijiet u para 6 a’ fol 132). Hija kkonkludiet ghal ragunijiet
hemm indikati li s-sors ta’ dan Il-ilma huwa ilma tax-xita li ged “jinzel mill-
bitha interna tal-appartament tal-ewwel sular u jghaddi mill-vojt ta’ madwar

il-pajpijiet li nizlin mis-saqaf tal-livell terran” (ara konkluzjonijiet para 2 fol



Rik. Nru. 532/18TA

132). Dan minhabba li hemm nuggas ta’ konkos mad-dawra ta’ dawn il-

pajpijiet (ara kostatazzjonijiet a’ fol 130 para 8).

Dawn il-pajpijiet huma tal-ilma tax-xita u tad-drenagg kemm tal-
appartament tal-ewwel sular kif ukoll ta’ Zzewd sulari ohra (ara
konstatazzjonijiet a’ fol 131 para 16). L-ilma qieghed ukoll “bil-mod u tul
medda ta’ Zzmien, jiskula mill-fili tal-madum u madum imkisser tal-art” ta’ din

il-bitha nterna ghal fuq l-art tal-garaxxijiet fil-pjan terran. Dan peress |i |-

madum kien impogdi dirett fuqg il-hamrija (ara fol 131 para 17 u 18).

lI-Perit timputa |-kagun ta’ din il-perkolazzjoni tal-ilma prin¢ipalment ghal

fatt li m’hemmx floor drain f'din il-bitha interna biex tigbor |-ilma tax-xita li

jaga’ fl-art tal-bitha (ara kostatazzjonijiet a’ fol 131 para 17 u konkluzjonijiet

a’ fol 132 para 2).

Skont kif ikkonstatat I-istess Perit, din il-perkolazzjoni tal-ilma ged johloq
tbajja’ tal-ilma tax-xita fl-art tal-forecourt u drive in tal-garaxxijiet fil-livell
terran, liema art tikkostitwixxi s-sagaf tal-garaxx in mertu billi jinstab ezatt
tantu. Dawn it-tbajja’ jibdew minn taht pajpijiet herdin mis-sagaf tal-pjan
terran u jkomplu mal-korsa hemm indikata. L-ilma li jinfiltra gieghed
ghalhekk jingemgha fil-gonot ta’ bejn il-planki tal-istess drive in u forecourt,
jigifieri s-saqgaf tal-garaxx in meritu, li maz-zmien therrew u ffurmaw strixxi
ta’ kanali tal-konkos (ara eskussjoni perit a’ fol 154 fa¢¢ata 2). Dan

minhabba li dawn il-gonot |li mtlew bil-konkos waqt il-kostruzzjoni, ma

kienux livell mal-wi¢¢ tal-planki (ara konstatazzjonijiet a’ fol 130 para 12 u

konsiderazzjonijiet a’ fol 131 para 1 sa 3) .

Strixxa minn dawn il-kanali tal-konkos ta’ circa hamsin ¢entimetru tinstab
vicin il-pozizzjoni tal-blata tal-bieb tal-garaxx mertu tal-kawza (ara
konstatazzjonijiet para 10 a’ fol 130, konsiderazzjonijiet a’ fol 132 para 4 u
konkluzjonijiet a’ fol 133 para 5). Minhabba I-ilma li pperkola u ngemgha
fdin l-istrixxa, dahal l-ilma fdin il-blata li xpakkala |-hadid u waqggalha
bi¢¢iet tal-konkos minn taht (ara kostatazzjonijiet a’ fol 129 para 7,

konsiderazzjonijiet a’ fol 132 para 5 u eskussjoni a’ fol 155 fa¢cata 2).

ll-perit ikkonkludiet li din il-hsara fil-garaxx in kwistjoni tammonta ghal €704
(ara konkluzjonijiet a’ fol 133 para 6). Sabiex jingata’ s-sors tal-ilma kif ukoll
l-ingress tal-ilma ghal gol-garaxx imsemmi, |-Perit ikkonkludiet ukoll li
jenhtiegu xogholijiet rimedjali kemm fil-bitha tal-appartament fl-ewwel sular
fllammont ta’ €1,484 kif ukoll fl-art u fis-saqaf ta’ madwar il-pajpijiet tad-
drive in fl-ammont ta’ €1,819 (ara konkluzjonijiet a’ fol 133 para 7, 8 u 9).
Ghalhekk I-ammont globali ta’ spejjez mehtiega sabiex tissewwa I-hsara
kagonata fil-garaxx in kwistjoni min din in-nixxiegha tal-ilma u sabiex I-

istess tigi eradikata, huwa ta’ €4,007 (€704+€1,484+€1,819).

[I-Qorti tgis minn dan kollu i I-prova tal-culpa kif trid il-ligi giet altru milli
sodisfatta. Gie ampjament muri permezz tar-rapport tekniku kif redatt mill-
Perit mahtur mill-Qorti li d-danni subiti fil-garaxx tal-atturi sehhew frott I-ilma

li pperkola mill-bitha interna tal-appartament tal-ewwel sular.

Din il-bitha, li hija proprijeta tas-Soc¢jeta konvenuta Small Properties
Limited, thalliet fi stat mitluq, ta’ abbandun u “ta’ deterjorazzjoni avvanzata
bil-hitan tad-dawramejt miksi bil-haziz” (ara rikors a’ fol 158 u rapport a’ fol
131, konstatazzjonijiet paral4d u 15). lI-Perit tal-Qorti fir-rigward ta’ dan I-
appartament fil-paragrafu 7 tal-konkluzjonijiet taghha tghid ukoll li x-
xogholijiet rimedjali tal-bitha tal-appartament numru wiehed jammontaw
ghal elf erbgha mija u erbgha u tmenin ewro (€1,484). Dan ovvjament
ifisser li apparti ghax-xogholijiet imsemmija aktar ‘| isfel fir-rigward tas-
Socjeta’ konvenuta I-ohra, in-nuggasijiet fil-binja ta’ din il-bitha huma wkoll
kawza konkomitanti tad-defi¢jenzi strutturali li wasslu ghall-ilmenti tal-

Atturi.

Biex tigi rriskontrata r-responsabbilita’ ghal danni kawzati lill-haddiehor, |-
ghemil ta’ dak li jkun jista’ jikkonsisti fatt ta’ kummissjoni jew ommissjoni.
Min ma jiehux kura bid-diligenza rikjesta skont il-prin¢ipju tal-bonus pater
familias tal-propjeta’ tieghu b’'mod li jikkawza dannu lill-hadd iehor ghandu
jwiegeb ghal dawk id-danni. Di fatti artikolu 1032. (1) tal-kodi¢i Civili
espressament jipprovdu li “Jitqies fi htija kull min bl-ghemil tieghu ma juzax
il-prudenza, id-diligenza, u I-hsieb ta’ missier tajjeb tal-famiijja”. Kif sewwa
osservaw l-awturi Winfield & Jolowicz fil-pubblikazzjoni taghhom “On

Tort”:

“Negligence is the ommission to do something which a reasonable man,

guided upon those considerations which ordinarily regulate the conduct of

human affairs, would do, or doing something which a prudent and
reasonable man would not do.” Kaz fejn kien applikat dan il-prin¢ipju simili
ghal dak li ghandha quddiemha din il-Qorti hija s-Sentenza tal-Qorti tal-
Magistrati (Ghawdex) Gurisdizzjoni Generali tal-11 ta’ Diéembru 2020
Rikors fl-ismijiet Joseph Raymond Aquilina u Stephanie Frendo -vs-

Riteanne Bigeni.

B’dana kollu jidher li I-kawza prin¢ipali hija b’konsegwenza tal-fatt li
m’hemmx floor drain sabiex jigbor I-ilma tax-xita li jaqa’ fl-art tal-bitha. L-
iskular tal-ilma kompla jkun facilitatat aktar bin-nuggas ta’ konkos mad-
dawra tal-pajpijiet li jesporgu minn din il-bitha , ghal gos-saqaf tal-forecourt
tal-graxxijiet tal-pjan terran u bil-madum ta’ din il-bitha li tieghed dirett fuq

il-hamrija.

ll-hsarat subiti minhabba din il-perkolazzjoni komplew jikbru minhabba li I-
gonot ta’ bejn il-planki tad-drive-in u I-forecourt, jigifieri s-sagaf tal-garaxx
tal-Atturi, ma nbnewx livell mal-wi¢c¢ tal-planki. Dan wassal sabiex maz-
zmien dawn il-gonot therrew u ffurmaw strixxi ta’ kanali tal-konkos li fihom
kompla jingemgha u jiskula I-ilma ghal gol-blata tal-bieb tal-garaxx

imsemmi sakemm din xpakkat.

lI-Qorti taghraf, li b’dan in-nuqqgas huwa bi ksur tad-dmir impost mil-ligi taht
l-artikolu 1033 tal-Kodiéi Civili minn min kien inkarigat mill-kostruzzjoni tal-

kumpless li minnu I-garaxx in kwistjoni jaghmel parti.

Jirrizulta mill-affidavit tal-Attrici Marouska Bartolo u mir-ricerki annessi mal-
istess bhala Dok MB6 sa’ Dok MB19, li s-Soc¢jeta Konvenuta Bolin
Construction Limited kienet bniet il-kumpless imsemmi, inkluz il-garaxxijiet
u l-appartamenti sovrastanti (ara a’ fol 39 u a’ fol 45 sa 63). Ghaldagstant
il-Qorti tgis li s-Soc¢jetd Konvenuta Bolin Construction Limited hija
responsabbli ghal dawn in-nuqgqgasijiet imsemmija. Bin-nuqqas taghha
Jjikkonsisti fost ohrajn f'li taghmel il-floor drain, f'li twarrab il-hamrija tal-bitha
u tgieghed il-konkos spec¢jalment mad-dawra tal-pajpijiet u fli tibni I-gonot
ta’ bejn il-planki tad-drive-in u I-forecort livell mal-wic¢¢ tal-istess planki, is-
soc¢jeta Konvenuta Bolin Construction Limited aggixxiet in dolo jew culpa

fit-termini ta’ dak dispost fl-artikolu 1032(1) tal-Kodi¢i Civili.

ll-prevedibilita li din l-imgieba kolpuza twassal ghall-hsara kagonata bl-
event tal-perkolazzjoni tal-lma fis-sens tal-insenjament moghti fis-

b

sentenza Citata supra, kienet ta’ probabbilita’ ragonevolissima.
Ghaldagstant is-soc¢jeta konvenuta Bolin Construction Limited ghandha
taghmel tajjeb ghall-hlas tal-hsara li ged tigri minhabba n-nuqgqgasijiet fuq

imsemmija.

Minn naha l-ohra, is-Socjeta’ kjamata in kawza ghandha ukoll twiegeb
ghall-hsarat sofferti mill-Atturi ghar-ragunijiet fug imsemmija. B’dana li dan
[-ahhar Socjeta’ ghandha taghmel tajjeb limitatment ghax-xogholijiet
rimedjali li jridu jsiru fil-fond taghha u dan sal-massimu stabbilit mir-rapport

tal-perit fparagrafu 7. Dan ifisser li s-So¢jeta’ Bolin Construction Ltd ser

10

ukoll ikollha twiegeb sal-massimu tal-ammonti stabbiliti meno dak li hija
dovut thallas is-Soc¢jeta’ kjamata in kawza kif appena spjegat f'dan |-istess

paragrafu ta’ din is-Sentenza.

Ix-xogholijiet rimedjali li ghandhom isiru huma elenkati fil-paragrafi 7 sa 9
tal-Perit tal-Qorti. Kwantu ghax-xogholijiet li ghandhom isiru, ghandu
jittiehed ukoll kont ta’ dak Ii jghid il-Perit tal-Atturi Johann Farrugia, dejjem
jekk il-Perit tal-Qorti jara htiega ghal dan (a’ fol 108). F’dan ir-rigward il-
Qorti ma hiex ged tobbliga lill-Perit taghha jimxi mal-lista ta’ dawk ix-

xogholijiet izda li tiehu biss nota taghha.

Kwantu ghad-danni sofferti fil-garaxx tal-atturi, dawn huma dawk indikati
mill-Perit tal-Qorti fparagrafu 8 tar-rapport (a’ fol 133). Dawn jammontaw
ghal sebgha mitt ewro (€700). F’dan ir-rigward il-Qorti ma hiex ser tkun
ged tilga’ il-hames talba Attrici. Peress li x-xogholijiet iridu jsiru gewwa |-
garage tal-Atturi u mhux fil-propjeta’ tas-Socjetajiet konvenuti, dawn
ghandhom isiru minnhom. Dawn ix-xogholijiet gew valutati fl-ammont ta’

€700. Ovvjament ser ikollhom id-dritt li jirriklamawh minghand il-Konvenuti.

lI-Qorti gieset ukoll, li [-azzjoni tal-Atturi hija diretta lejn zewg kumpaniji
kummer¢jali li fghajnejn il-ligi huma kummercanti per eccellezza.
Ghalhekk kwantu ghall-ispejjez li jkunu jridu jsiru jekk huma jonqsu i
jaghmlu x-xogholijiet rimedjali ser ikunu ikkundannati jhallsu I-ispejjes

inkorsi mill-Atturi solidalment bejniethom bid-dritt ta’ rivalsa bejniethom.

11

Decide

Ghaldagstant u ghar-ragunijiet fug imsemmija, il-Qorti gieghdha tagta’ u

tiddeciedi din il-kawza billi;

Tilga’ l-ewwel talba u tiddikjara illi s-Socjetajiet Konvenuti huma
responsabbli ghall-perkolazzjoni tal-ilma fil-garaxx fuq imsemmi proprjeta
tal-atturi, u ghalhekk konsegwentement tiddikjarahom responsabbli
solidalment bejniethom ghad-danni kollha sofferti mill-Atturi  bil-

konsegwenza tal-istess perkolazzjoni tal-ilma fil-garaxx proprjeta tal-Atturi.

Tilga’ t-tieni talba u tillikwida d-danni sofferti mill-Atturi fil-garaxx proprjeta

taghhom fl-ammont ta’ sebgha mitt ewro (€700).

Tilga’ t-tielet talba u tikkundanna lis-Socjetajiet Konvenuti solidalment

bejniethom ihallsu lill-Atturi d-danni hekk likwidati.

Tilga’ r-raba’ talba u tordna lis-Socjetajiet Konvenuti sabiex fi zmien qasir
u perentorju ta’ xahrejn mid-data ta’ din is-sentenza jaghmlu u jezegwixxu
dawk ix-xogholijiet rimedjali kollha hlief ghal dawk li jridu jsiru gewwa I-
garage tal-Atturi kif fug indikat u dan skont ir-rapport tal-Perit mahtur mill-

Qorti li jinsab a’ fol 133 tal-process, bis-supervizjoni tal-istess perit.

Tichad il-hames talba ghar-ragunijiet fug imsemmija.

12

Tilga’ s-sitt talba u tawtorizza lill-Atturi sabiex fl-eventwalita illi s-Socjetajiet
konvenuti jongsu milli jwettqu ix-xogholijiet indikati fir-raba talba fi Zmien
prefiss, iwettqu x-xogholijiet rimedjali mehtiega sia fil-proprjeta tas-
socjetajiet Konvenuti Bolin Construction Limited u Small Properties Limited

taht is-sorveljanza tal-istess perit a spejjez tas-Socjetajiet Konvenuti.

L-ispejjez, inkluz dawk tal-ittra uffi¢jali u ittra legali a karigu tas-Soc¢jetajiet
Konvenuti, u bl-imghaxijiet legali dekorribbli mid-data tas-sentenza sal-
pagament effettiv fuq id-danni kif likwidati fit-tieni talba. Spejjes tal-kawza

ukoll solidali bejn is-Socjetajiet Konvenuti.

Imhallef Toni Abela

Deputat Registratur

